
Адносіны грамадства да школы больш гаво-
раць пра само грамадства, чым пра школу. Агуль-
напрызнаным ддя дынамічных краін можна лі-
чыць пастаяннае імкненне да абнаўлення адука-
цыі, заахвочванне пошуку і эксперыменту, жадан-
не выдаткоўваць грошы на педагагічныя патрэбы. 
Развітыя супольнасці могуць дазволіць сабе ду-
маць пра будучыню. 

Нельга сказаць, што ў Беларусі зусім не дума-
юць пра школу. I конкурсы на лепшага настаўніка 
рэгулярна праходзяць, і школьныя рэформы. мож-
на сказаць, з кожным новым міністрам на адука-
цыю накатваюць. ды і нядаўні настаўніцкі з'езд 
смутуў педагагічным асяроддзі выклікаць спраба-
ваў... Словам. нешта адбываецца, але вось што? 

Вопыт школьных змен як у нас у краіне. так і за 
мяжой паказвае высокую ўстойлівасць. калі хоча-
це, нават рэакцыйнасць адукацыйных сістэм. Яны 
як быццам спецыяльна ад розных інавацый абаро-
нены, асабліва ад тых, якія іх стрыжань — мэты 
закранаюць. Можна мяняць колькі душа пажадае 
вучэбныя планы і праграмы, уводзіць тэхнічныя ці 
гуманітарныя прадметы, можна і пэўную раз-
настайнасць навучальных устаноў дапусціць. але 
пра іншыя мэты, іншы змест адукацыі, новую 
якасць вучэбнай дзейнасці і думаць не смець. Не 
для гэтага вякамі і на вякі будавалі. 

Увогуле, яно і зразумела. Адукацыя заклікана 
забяспечваць устойлівае ўзнаўленне вопыту пака-
ленняў, і парушэнне яго трансляцыі тоіць у сабе 
сур'ёзную небяспеку ддя грамадства. Гзта так. I 
так было заўсёды. Але вось сёння, у сучасныхумо-
вах. ці будзе дастатковым простае ўзнаўленне во-
пыту, няхай нават звышкаштоўнага, пакаленняў. 
якія пайшлі з гістарычнай сцэны? 

Ці не аказваемся мы ў новай дынамічнай сіту-
ацыі заложнікамі старога вопыту, які дэзарыен-
туе нас у няпэўных абставінах? Ці не аказваемся 
мы неадчувальнымі да выклікаў будучыні па той 
простай прычыне. што не заўважаем іх з-за пры-
хільнасці да старых схем? Сказанае не трэба ра-
зумець як адроджаны пралеткульт. гэткі легка-
думны нігілізм. які адмаўляе ўсе культурныя да-
сягненні папярэднікаў. Размова ідзе толькі аб 
імкненні абмежаваць уплыў мінулага на наша 
жыццё, не абсалютызаваць яго, дапусціць саму 
магчымасць сустрэчы з будучыняй, прычым у 
першую чаргу ў адукацыі. 

Для многіх, хто разважае на гэту тэму, гаворка 
павінна ісці аб пераасэнсаванні мэт і зместу адука-
цыі, прынцыпаў адукацыйных змен. Аналіз апош-
ніх. прычым не толькіў нашай краіне, выяўляе два 
спосабы ажыццяўлення змен у школьнай практы-
цы: няўдалы (прыпісванне сістэме адукацыі новых 
мэт) і рызыкоўны (стварэнне сістэмы альтэрна-
тыўнай адукацыі). У другім новыя запатрабаванні 
грамадства адрасуюцца не непаваротлівай маса-
вай школе, а мабільным, якасна іншым структу-
рам, якія існуюць перш за ўсё для таго, каб апра-
боўваць мэтавыя і змястоўныя навацыі. 

Не выпадкова альтэрнатыўныя школы ўзніка-
юць на адмаўленні існуючай адукацыі і імкнуцца да 
поўнай а ў т а н о м і і ад яе. У альтэрнатыўных сістэмах 
свае формы педагагічнага жыцця. свае крытэрыі 
эфектыўнасці, свой корпус спецыяльна падрыхта-
ваных настаўнікаў. Півораць, што ў сярэднім пра-
цэнт альтэрнатыўных школ у Еўропе вагаецца ў ды-
япазоне ад 5 да 15. I яшчэ кажуць, што толькі ў 
дзвюх еўрапейскіх краінах няма альтэрнатыўнай 
адукацыі: у Грэцыі. дзе ўсё ёсць. і ў нас у Беларусі. 

Не ведаю, як у Грэцыі, а ў Беларусі і размоў асаб-
лівых на гэту тэму не чуваць, хіба толькі рэдкія вы-
падковыя публікацыі ў педагагічным друку. ГЬта тьм 
ластаўкі, якія надвор'я не робяць, тым больш што не 
пра нас напісана. Т і̂к і жывём з агульным выразам 
твару. А можа. у гэтым і заключаецца наша беларус-
кая своеасаблівасць? Не хацелася б так думаць. 

Матэрыял, што прапануецца ўвазе чытачоў, 
падрыхтаваны будучым псіхолагам, студэнткай 
Еўрапейскага гуманітарнага універсітэта Натал-
ляй Муфель. На нашым вернісажы яна прадстаў-
ляе эксперыментальную пляцоўку альтэрнатыўнай 
расійскай адукацыі — Школу дыялога культур 
У. С. Біблера. Я не стану рэзюміраваць тэкст яе ар-
тыкула, а толькі падкрэслю адну важную для пера-
асэнсавання мэт пачатковай адукацыі ідэю. Ма-
лодшых школьнікаў у У. С. Біблера вучаць не лі-
чэнню і пісьму. не авалоданню вучэбнай дзейнас-
цю ддя паспяховага навучання ў наступных кла-
сах, а вопыту задавання пытанняў сабе і свету. Аду-
кацыя перастае быць практыкай адказаў на неза-
дадзеныя дзецьмі пытанні. I гэта важна не толькі 
для школы. але і наоіул для жыцця. Ці не ў гэтым 
сэнс сапраўднай адукацыі? 

